
ᕼᐋᒻᓚᒋᔭᐅᔪᖅ ᓴᓂᑭᓗᐊᒥᐅᓄᑦ ᒥᑭᖦᖢᓂ ᓄᓇᓕᐅᕗᖅ ᕿᑭᖅᑖᓗᖕᒥ ᐃᓂᖃᖅᖢᓂ ᐅᐊᖕᓇᖓᓂ ᐆᒪ,  Flaherty Island, ᐊᖏᓪᓗᓂ ᕿᑎᖅᖠᖅᐸᐅᓪᓗᓂ ᕿᑭᖅᑕᖅ ᐅᕙᓂa Belcher Island ᑕᓯᐅᔭᕐᔪᐊᒥ ᐃᓂᖃᖅᖢᓂᓗ ᐅᕙᓂin 56032’N latitude ᐊᒻᒪᓗ 79014’W longitude. ᐃᓄᖃᖅᑎᒋᓂᖓ ᓄᓇᓕᐅᑉ ᒫᓐᓇ 830-ᖑᓕᖅᐳᑦ. ᓄᓇᓖᑦ ᐱᔨᑦᑎᕋᑕᐅᕙᒃᐳᑦ ᓄᓇᓯᐅᑎᒃᑰᖅᑎᑕᐅᕙᒃᑐᒧᑦ ᐃᒪᕐᒧᑦ ᐱᔭᐅᕙᒃᑐᒧᑦ ᖃᓂᒋᔭᖓᓂᑦ ᑕᓯᕐᒥᑦ ᐊᑎᖃᖅᖢᓂ ᐃᒪᓐᓇ, ᓄᓇᓕᐅᑉ ᐃᒪᖅᑖᕕᖓ. ᐃᒪᖅ ᐊᑐᖅᑕᐅᔪᓐᓇᐃᓪᓕᔪᖅ ᓄᓇᓯᐅᑎᒃᑰᖅᑎᑕᐅᕙᒃᐳᖅ ᐃᒡᓗᒥᑦ ᐃᒡᓗᒧᑦ ᑯᕕᔭᖅᑐᖅᑕᐅᕙᒃᖢᓂᓗ ᑕᓯᕐᒧᑦ ᑕᐃᑲᓂᓗ ᑲᒪᒋᔭᐅᓕᖅᐸᒃᖢᓂ ᑯᕕᕙᓪᓕᐊᒃᑲᓐᓂᓚᐅᙱᓐᓂᖓᓂ ᐃᒪᖅᓱᖕᓄᑦ. ᐃᒋᑕᒃᓴᐅᓕᖅᑐᑦ ᓄᓇᓕᖕᓂᑦ ᑲᒪᒋᔭᐅᕙᒃᐳᑦ ᒪᑐᐃᙶᖅᑐᒥ ᓄᓇᒥ ᐃᓗᓪᓕᖅᑕᐅᕙᓪᓕᐊᕙᒃᑐᒥ ᐃᓂᖃᖅᖢᓂ ᑭᓈᓗᖃᕐᕕᐅᑉ ᓴᓂᑦᑎᐊᖓᓂ.
ᐃᒪᕆᔭᐅᕙᒃᑐᖅ: ᐃᒥᒐᒃᓴᕐᒥᒃ ᐃᒥᖅᑖᕐᕕᐅᕙᒃᑐᖅ ᑕᓯᕐᒥᙶᖅᐸᒃᐳᖅ ᐊᑎᓕᖕᒥᑦ ᐃᒪᓐᓇ, ᓄᓇᓕᐅᑉ ᐃᒪᖅᑖᕕᖓ ᕿᑎᖅᐸᓯᐊᓂ ᐃᓂᖃᖅᖢᓂ ᓄᓇᓕᐅᑉ ᖃᓂᒋᔮᓂ. ᐃᒪᖅ ᒥᓪᓗᐊᖅᑕᐅᕙᒃᐳᖅ ᑕᕝᕙᙵᑦ ᐃᒥᖅᑕᐅᑎᓄᑦ ᓄᓇᓯᐅᑎᓄᑦ ᓄᓇᓯᐅᑎᓄᑦ ᐃᒻᒥᖅᓱᐃᕝᕕᖕᒥ ᑖᓐᓇᓗ ᐃᓂᖃᖅᖢᓂ ᑕᓯᐅᑉ ᑭᒡᓕᖓᓂ. ᐊᕐᕌᒍᓕᒫᖅ ᐃᒪᕐᒥᒃ ᐊᑐᕐᓂᐅᖃᑦᑕᖅᑐᖅ ᓄᓇᓕᖕᒥᐅᓄᑦ 31,618-ᐸᓘᕗᑦ ᑭᑉᐹᕆᒃᓯᓕᖅᓯᒪᓪᓗᑎᒃ ᒦᑕᐃᑦ. ᑖᓐᓇ 30-ᓂᒃ ᐊᕐᕌᒍᖃᓕᖅᑐᖅ ᐃᓂ ᖃᖓᑦᑎᐊᓵᖅ ᐱᐅᓯᑎᑕᐅᒋᐊᓚᐅᖅᐳᖅ, ᐱᑕᖃᖅᐸᒌᖅᑑᑉ ᐃᒡᓗᕐᔪᐊᑉ ᐊᕙᓗᐊ ᐃᓇᖏᖅᑕᐅᓚᐅᖅᐳᖅ ᐱᓕᕆᕙᓪᓕᐊᓂᐅᕙᒃᑐᕐᓗ ᐱᐅᓯᑎᑕᐅᒋᐊᖅᑎᐊᓚᐅᖅᐳᖅ ᓴᓗᒻᒪᖅᓴᐅᑎᓕᖅᑕᐅᓪᓗᓂ ᑕᒪᓐᓇ ᓴᓗᒻᒪᖅᓴᐅᑎᓕᖅᑕᐅᓂᖓ ᑭᐅᔾᔪᑕᐅᔪᒪᓪᓗᓂ ᐃᒪᖅ ᑲᒪᒋᔭᐅᔪᖅ ᑲᑭᐊᒃᓯᒋᐊᒃᑲᓐᓂᖁᓪᓗᒍ ᓈᒻᒪᒋᔭᐅᓕᖁᓪᓗᒍ ᐃᒪᕐᒧᑦ ᐃᒥᖅᑕᐅᕙᒃᑐᒧᑦ ᒪᓕᒋᐊᖃᖅᐸᒃᑐᓄᑦ. ᐊᑐᕈᓐᓇᖅᑕᐅᓂᖓ ᓴᓂᖅᑯᑎᑦᑎᓂᐊᕐᓗᓂ ᐃᒪᐅᑉ ᑯᕕᕙᓪᓕᐊᓂᖓᓂᒃ ᐃᑭᑦᑐᒧᑦ ᖁᐊᖅᓵᕐᓇᖅᑐᖅᑕᖃᖅᑎᓪᓗᒍ ᐊᑐᖅᑕᐅᓕᕈᓐᓇᖅᑐᒥᒡᓗ ᐊᐅᓚᐅᑎᒥᒃ ᐆᒻᒪᖅᑯᓯᐅᕈᑎᒥᒃ ᖃᒥᓐᓂᖅᐸᑕ ᑲᒪᒋᔭᐅᓯᒪᓕᖅᐳᖅ. ᐊᑐᖅᑕᐅᓕᑐᐃᓐᓇᕆᐊᓕᖕᒥᒃ ᐃᒪᕐᒧᑦ ᐃᓚᓯᔾᔪᑕᐅᕙᒃᑐᒥᒃ ᐱᑕᖃᖅᑎᑕᐅᔪᖃᕐᒥᔪᖅ ᖁᐊᖅᓵᕐᓇᖅᑕᐃᓕᒪᔾᔪᑕᐅᓪᓗᓂ ᐊᔪᓕᖅᑐᖃᕐᓂᖅᐸᑦ. ᖁᐊᖅᐸᖕᓂᖓᓄᑦ ᓴᐳᔾᔨᓯᒪᓂᕐᒧᑦ ᐊᑐᖅᑕᐅᕙᒃᑐᖅ ᑲᒪᒋᔭᐅᓯᒪᓕᖅᐳᖅ. ᐃᒪᕐᒧᑦ ᐱᔭᐅᕙᓪᓕᐊᔪᒧᑦ ᐳᑐᓛᖓ ᖃᖓᑦᑎᐊᓵᖅ ᐃᓇᖏᖅᑕᐅᓚᐅᖅᐳᖅ. 
ᐃᒪᐅᑉ ᐊᑐᒐᒃᓴᐅᔪᓐᓃᖅᑑᑉ ᑲᒪᒋᔭᐅᓂᖓᓄᑦ ᐃᓂ: ᐃᒪᖅ ᐊᑐᒐᒃᓴᐅᔪᓐᓃᖅᑐᖅ ᓄᓇᓕᖕᓂᙶᖅᑐᖅ ᓄᓇᓯᐅᑎᒃᑰᖅᑎᑕᐅᕙᒃᐳᖅ ᐊᔾᔭᖅᑕᐅᕙᒃᖢᓂ ᓄᓇᒥ ᐃᓗᑐᓂᑐᖃᕐᒧᑦ ᑖᓐᓇ ᑭᓈᓗᖃᕐᕕᐅᓪᓗᓂ ᐃᓪᓕᕆᔭᐅᔪᓐᓇᖅᖢᓂᓗ 19,360-ᐸᓗᖕᓂᒃ ᑭᑉᐹᕆᒃᓯᓕᖅᓯᒪᔪᓂᒃ ᒦᑕᓂᒃ. ᑖᓐᓇ ᐃᓂᖃᖅᐳᖅ 2.90-ᓂᒃ ᑭᓗᒦᑕᓂᒃ ᐊᑭᓐᓇᖓᓂ ᕼᐋᒻᓚᒋᔭᐅᔫᑉ ᓴᓂᑦᑎᐊᖓᓃᖦᖢᓂᓄᓇᓖᑦ ᐃᒋᑉᐸᓪᓕᐊᔭᖏᓐᓄᑦ ᐃᓂᒋᔭᐅᔪᒧᑦ. ᑖᓐᓇ ᐃᓂ ᑯᕕᓯᕙᓪᓕᐊᕙᒃᑐᖅ ᐊᑐᖅᑕᐅᔪᓐᓇᐃᓪᓕᔪᒥᒃ ᐊᕐᕌᒍᑕᒫᑦ ᐃᓛᓐᓂᒃᑯᑦ ᐊᐅᒍᔅᑦ ᐃᓱᓕᓕᕌᖓᑦ/ᓯᑎᐱᕆ ᐱᒋᐊᓕᓵᕌᖓᑦ ᓇᓗᓇᐃᖅᑕᐅᓯᒪᙱᑦᑐᑎᒍᑦ ᐃᒪᖅᓲᓂᒃᑯᑦ ᑯᕕᔭᐅᓚᐅᙱᓐᓂᖓᓂ ᐃᒪᕐᒧᑦ. ᒫᓐᓇ ᑭᓈᓗᖃᕐᕕᒋᔭᐅᔪᖅ ᐊᑐᖅᑕᐅᑦᑎᐊᕈᓐᓇᖅᐳᖅ ᓄᓇᓕᖕᓂᑦ ᑭᓯᐊᓂ ᑕᑕᑐᐊᕐᓂᐊᖅᐳᖅ. ᓄᑖᒥᒃ ᐃᓂᒋᔭᐅᓂᐊᖅᑐᒥᒃ ᓇᓗᓇᐃᖅᓯᔪᖃᖅᓯᒪᓕᖅᐳᖅ ᑖᔅᓱᒪ ᒫᓐᓇ ᐃᓂᒋᔭᐅᔫᑉ ᓴᓂᑦᑎᐊᖓᓂ. ᒫᓐᓇᒃᑯᑦ ᐱᓕᕆᓯᒋᐊᖅᑎᓂᒃ ᐱᓕᕆᔨᓂᒃ ᖃᓄᐃᓕᖓᓂᐊᕐᓂᖓᓂᒃ ᑕᐅᑦᑐᒃᓴᓕᐅᖅᑐᖃᖅᐳᖅ ᓄᑖᒥᒃ ᑭᓈᓗᖃᕐᕕᐅᓂᐊᖅᑐᒥᒃ ᑲᒪᔾᔪᑕᐅᓂᐊᕐᓗᓂ ᐃᒪᕐᒧᑦ ᐊᑐᖅᑕᐅᔪᓐᓇᐃᓪᓕᔪᒧᑦ ᓄᓇᓕᖕᓂᙶᖅᑐᒧᑦ ᓈᒻᒪᓈᖁᓪᓗᒍ ᐊᕐᕌᒍᑕᒫᖅ ᐱᔭᐅᔭᕆᐊᖃᖅᐸᒃᑐᒧᑦ ᐊᖑᒻᒪᑎᔪᒪᓂᕐᒧᓪᓗ ᐊᑐᖅᑕᐅᔭᕆᐊᖃᖅᐸᒃᑐᓄᑦ ᐃᒪᕐᒧᑦ ᓚᐃᓴᒋᔭᐅᔪᒥ. ᐃᓂᒥᒃ ᐆᒃᑐᕋᖅᓯᓂᖅ ᕿᙳᒻᒥᒐᕐᓗᒍ ᓄᓇᒧᓪᓗ ᖃᐅᔨᓴᕐᓂᖅ ᐱᔭᕇᖅᑕᐅᓚᐅᖅᐳᑦ. ᐅᑯᐊ ᐱᓕᕆᔩᑦ, Arktis Solutions Inc. ᐱᓕᕆᑎᑕᐅᕗᑦ ᑕᐅᒃᑐᒃᓴᓕᐅᖅᖢᑎᒃ ᓄᑖᒧᑦ ᐃᓂᒋᔭᐅᓂᐊᓕᖅᑐᒧᑦ ᑕᐅᑦᑐᒃᓴᖓᓗ ᓂᕆᐅᒋᔭᐅᕗᖅ ᒪᓂᒪᓕᓛᕋᓱᒋᔭᐅᓪᓗᓂ ᕕᕗᐊᕆᒥ/ᒫᑦᓯᒥ 2014-ᖑᓕᖅᐸᑦ.
ᐃᒋᑕᒃᓴᐅᓕᖅᑐᒥᒃ ᐊᐅᓚᑦᑎᕝᕕᖃᖅᐸᖕᓂᖅ: ᓄᓇᓕᖕᓂ ᐃᒋᑕᒃᓴᐅᓕᖅᑐᒥᒃ ᐊᐅᓚᑦᑎᕝᕕᖃᖅᐸᖕᓂᕐᒧᑦ ᐃᓂ ᓄᓇᒥ ᐃᓗᓪᓕᖅᓱᒐᒃᓴᐅᕗᖅ ᐊᖏᔪᓄᓪᓗ ᓴᕕᕋᔭᖕᓄᑦ ᐃᓂᑕᖃᖅᖢᓂ ᑖᓐᓇ ᐃᓂᖃᖅᖢᓂ ᓴᓂᑦᑎᐊᖓᓂ ᐱᑕᖃᖅᐸᒌᖅᑑᑉ ᑭᓈᓗᖃᕐᕕᐅᑉ ᐅᐸᒐᕐᓂᖅᑐᑯᓘᓪᓗᓂᓗ ᑕᒪᑐᒧᖓᑦᑕᐃᓐᓇ ᐊᖅᑯᑎᒃᑯᑦ ᐊᑐᖅᑕᐅᕙᒃᑐᒃᑯᑦ. ᑖᓐᓇ ᐃᓂ ᐱᓕᕆᓯᒋᐊᖅᑕᐅᖅᑳᕐᓂᑰᓗᓂ ᓴᓇᓯᒪᙱᓚᖅ. ᑕᐃᒪᐃᓐᓂᖓᓄᓪᓗ ᑕᐅᒃᑐᖓ, ᑎᑎᕋᐅᔭᖅᓯᒪᓂᖏᑦ ᐊᐅᓚᑕᐅᓂᖓᓄᓪᓗ ᑲᒪᒋᔭᐅᕙᖕᓂᖓᓄᑦ ᒪᒃᐱᖅᑐᒐᖏᑦ ᒪᓂᒪᙱᓚᑦ. ᓄᓇᕘᓕᒫᒥ ᐊᑐᖅᑕᐅᔪᓐᓇᐃᓪᓕᔪᓄᑦ ᐊᐅᓚᑦᑎᓂᕐᒧᑦ ᐊᑐᖅᑕᐅᑦᑎᐊᕈᓐᓇᕋᔭᕐᒪᖔᖓᓄᑦ ᖃᐅᔨᓴᕐᓂᕐᒥᒃ ᐱᓕᕆᔪᖃᓚᐅᖅᐳᖅ. ᐅᓪᓗᒥᒧᑦ ᐊᖑᒻᒪᑎᓛᑦ ᒪᓕᒃᑕᐅᔭᕆᐊᓖᑦ ᑕᐅᑦᑐᒃᓴᓕᐅᕐᓂᐊᕐᓗᓂ ᓄᑖᒥᒃ ᐊᑐᖅᑕᐅᔪᓐᓇᐃᓪᓕᔪᒧᑦ ᐊᐅᓚᑦᑎᓂᕐᒧᑦ ᐃᓂᒋᔭᐅᓂᐊᖅᑐᒥᒃ ᐊᑐᓕᖅᑎᑦᑎᔪᖃᕐᓂᐊᖅᐳᖅ ᑖᓐᓇ ᐱᓕᕆᐊᖑᔪᖅ ᑮᓇᐅᔭᖃᖅᑎᑕᐅᓕᑐᐊᖅᐸᑦ. 
ᓄᓇᓖᑦ ᐃᓚᐅᖃᑦᑕᖅᓯᒪᕗᑦ ᐅᖓᕙᕆᐊᖅᑎᑕᐅᓯᒪᔪᒧᑦ ᖃᐅᔨᓴᒐᒃᓴᓕᐅᕐᓂᕐᒧᑦ ᖃᐅᔨᓴᕐᓂᕐᒧᓪᓗ ᐱᓕᕆᐊᖑᔪᒧᑦ ᒪᓕᒃᖢᑎᒃ GN-CGS-ᑯᑦ ᒪᓕᒋᐊᖃᖅᑎᑉᐸᒃᑕᖏᓐᓂᒃ ᑲᔪᓯᑎᑦᑎᔪᒪᓂᕐᒧᑦ ᐱᐅᓂᕆᔭᖓᓂᒃ ᐃᒪᕐᒧᑦ ᐃᒥᖅᑕᐅᕙᒃᑐᒧᑦ ᒪᓕᒃᑕᐅᔭᕆᐊᖃᖅᐸᒃᑐᓂᒃ ᓈᒻᒪᒃᓴᖁᔨᓂᕐᒧᓪᓗ ᐱᐅᓂᕆᔭᖓᓂᒃ ᐃᒪᐅᑉ ᐊᑐᖅᑕᐅᔪᓐᓇᐃᓪᓕᔫᑉ ᑯᕕᕙᓪᓕᐊᔫᑉ ᖃᓄᐃᑦᑑᓂᖓᓄᑦ.
